
Voorwoord

Is die tye soms swaar vir ons, het ons dit erg moeilik of ly ons smartlike pyn, dan moet ons onsself laat troos deur Jesus, want Sy woord gee krag, in ware barmhartigheid moet ons bly vertrou.

Hierdie boeke gaan egter nie alleen oor "normale" benarde omstandighede nie, maar rig hulle veral ook op die probleme en benoudhede wat in die eindtyd oor ons sal kom.

Dan moet ons verseker vashou aan Sy woord wat ons hulp beloof in die grootste nood, want Sy woord is waarheid.

Op eie krag is dit nie moontlik om die eindtyd mee te maak en die stryd nie op te gee in die uitsiglose situasies van die tyd nie.

Alleen die versekering van Jesus Self: "Kom almal tot My..." gee ons moed en krag om vol te hou tot ons deur Hom verlos sal word, dadelik of aan die einde. 

G.F.K.

Droefheid oor die Oorledenes

B.D. 1402 - 22 Junie 1965

U moet besorg wees oor die lewendes, maar nie treur oor diegene wat die Heer tot Hom roep as die tyd gekom het nie. En dus sal u uself moet voeg volgens die goddelike Wil en troos soek by die Heer. Want God is Liefde. Hy stuur u geen kommer en droefheid, sodat u sal ly nie, maar terwille van u siel wat deur leed ryp moet word. 

En as u `n mens verloor wat vir u lief en dierbaar was, sal u smart verminder word as u dink aan die lyding en sterwe van Jesus aan die kruis. Ook u neem die leed op u skouers as u dit dra vir die Heer.

En terwille van die mensdom verdra die Heer die leed, maar u dra dit vir diegene na wie u liefde uitgaan as u dit berustend en terwille van die Heer dra.

Kla daarom nie en roep die siel nie terug na die aarde, as sy die aardse dal verlaat het nie, want vir haar het die uur van vryheid geslaan en al die las van die aardse bestaan het van haar afgeval. En dit moet u troos wees, dat die Liefde van God oneindig is, dat hierdie Liefde van Hom die lewe beëindig as die tyd gekom het, daar Hy haar tot Hom roep in Sy Ryk.

Die weg op aarde was nie maklik nie en noudat die siele hulle losmaak van die aarde, moet u nie droewig wees nie, want hulle verwissel die aardse lewe vir `n lewe vol van vrede in die ewigheid.

Amen

Die komende tyd van lyding. Die doel van die aankondiging

B.D. 1594 - 2 September 1940  

Die toestand van lyding op aarde word nog erger en daar wag op die mense nie te oorsiene ellende, nood en sorge. En dit moet so wees, want sonder dit vind die mens nie die weg na God nie. Daar sal `n tyd kom, so swaar, so wat die mense dit nog nooit deurgemaak het nie; alle hoop sal verflou, iedereen se moed sal ondergaan en die swaarste depressie sal op die mensdom druk, teweeggebring deur onuitspreeklike lyding, siektes en kwellinge van allerlei aard. En tog sal dit alles verdra kan word in die vaste geloof in God, want indien die mens nie alleen sy weg gaan nie, maar God tot sy Vertroueling gemaak het, daar sal God ook steeds aanwesig wees en die nood sal hom nie neerdruk nie en hy sal die groot leed nie so aan die lyf ondervind nie.

Maar slegs weiniges sal krag en troos soek by God, vir slegs weiniges sal die goddelike woord `n bron van krag wees en weiniges, in die vertroue op God se hulp, deur Sy Wil verskoon bly van die leed. Want die geloof het verlore gegaan, dit is `n tyd van algehele afvalligheid van God. En daarom klop die Heer opnuut aan die harte van Sy kinders op aarde. Hy uiter Hom deur Sy woord en kondig hul die swaar tyd en die stryd op aarde aan, en Hy sal almal aanneem wat in hierdie nood tot Hom kom en Sy hulp afsmeek. Hy trek Hom Self die nood van Sy kinders aan, deurdat Hy alle denkbare middele aanwend om aan die mense kennis te gee van die komende tyd, as `n tyd van verskrikking en ellende. Hy wil nie dat die noodlot die mense onvoorbereid sal tref nie, Hy wil dat hulle hulleself vooraf met Hom verbind om dan die groot leed van hulle te kan afwend. Hy wil Sy skepsele vir Hom wen, maar hulle nie oorlaat aan die mag van die teenstander nie. En daarom kondig Hy voortydig hierdie swaar tyd aan en onderrig hulle wat Sy woord wil hoor.

Hy is vol Goedheid en Mildheid en sou slegs in liefde met Sy kinders wil spreek. Maar hulle hoor die vriendelike en liefdevolle woorde nie en dus moet Hy Sy Mag toon, sodat die mense Hom vrees en Hom dan leer liefhê. Hy moet Hom aan hulle as Heer van die skepping openbaar, sodat hulle Hom as Heerser erken en vra om Sy Liefde.

Maar waar die mense gelowig is, is die bewys van Sy Mag nie nodig nie, want daar het die liefde al ontwaak en die liefde vervul wat God verlang. Die Liefde van God is onveranderlik, Sy sal altyd maar uitgaan na Sy kinders wat in die gevaar is om te verdwaal. En hierdie Liefde worstel om u siele, Sy trag om Hom bekend te maak en wie self in die liefde leef, sal ook die goddelike Liefde herken. Hy sal die liefdevolle leiding deur alle verskrikkinge en leed van die komende tyd insien en hy sal hom aan die ewige Liefde vol vertroue oorgee en sonder vrees en aarseling hierdie tyd afwag.

En die Heer dink aan hulle as die tyd gekom het. Hy lei hulle vol sorg daardeur, laat alle teëspoed by hulle verbygaan, Hy versterk en troos hulle waar hulle bang en vreesagtig is, en Hy maak Hom bekend in die hoogste nood. Want die Vader in die hemel ken Syne en Hy het hulle Sy beskerming beloof, dat alle leed van hulle weggeneem sal word as hulle smekend die hande na Hom ophef. Die mens moet net glo aan God se Liefde, Goedheid en Barmhartigheid. En hy moet `n regverdige lewenswandel lei. Hy moet steeds streef na die goeie en die kwaad vermy, hy moet in innige gebed volhard en in volle geloof God se hulp verwag. Dan sal hy uit die tyd van ellende onbeskadig aan lyf en siel tevoorskyn kom, want God is almal naby wat Hom herken, Hom liefhet en hulle in kinderlike vertroue aan Hom oorgee en vra om Sy barmhartigheid.

Amen

Ure van Eensaamheid. Noodsaaklike Skeiding van die Wêreld

B.D. 1620 - 19 September 1940

Die ure van eensaamheid verleen hom goed daartoe om die mens sover te bring tot nadenke en hy moet daarom dikwels die geleentheid soek om alle aardse drukte te ontvlug om hom aan innerlike selfbeskouing oor te gee, wat `n seënryke uitwerking kan hê. Die mens glo dikwels in sy aanmatiging om aan die eise te voldoen wat God aan Sy kinders op aarde stel, dit wil sê hy doen nie die geringste moeite om hom geestelik te vorm of `n hoër graad van rypheid te bereik nie, dus om sy wese edeler te maak nie. 

Hy meen dat soos hy is, is hy geskape deur God en hy gee geen rekenskap daarvan in hoeverre hy self die vorming van sy wese as taak het nie. En daaroor kan aan hom eers opheldering verskaf word as hy homself aan `n kritiese beskouing onderwerp, as hy sy handeling en denke vergelyk met die eise van God, wat Hy deur Sy gebooie van die liefde aan die mense stel. Dan sal aan hom deur die innerlike stem sy lewenswandel voorgehou word, of hy word opmerksaam daarop gemaak, wanneer sy handeling en denke afwyk van dit wat God wil.

En wederom kom dit daarop neer, in hoeverre hy aan die innerlike stem gehoor gee, dit kom daarop neer of sy instelling is om teen te spreek, of die aanmaning van hulle wat hom wil help, gewilliglik aanneem. Bygevolg sal hy ook sy verdere lewe hierop instel, hy sal daarna streef om hom te veredel of ook die innerlike stem trag om te oorstem deur teenspraak wat nog seer die verlange na die wêreld tot uitdrukking bring. Want die mens wat nog so aan die wêreld hang, neem dit nie so eng met die vervulling van die goddelike gebooie, om hulle aardse voordeel te verseker nie. En so sal die aardsgesinde mens nie van plan wees om hom dikwels terug te trek in eensaamheid nie, dit wil sê sy siel snak nie na ure van innerlike beskouing nie, maar trag om hom te bedwelm en die innerlike stem te onderdruk deur die drukte van die wêreld. En dit is `n barmhartigheid van God as Hy so `n mens gedwonge in situasies bring waarin hy blootgestel word aan eensaamheid. 

Weliswaar kan ook die verlange na die wêreld in so `n mens met versterkte krag voordoen en kan so `n eensaamheid hom geen enkele nut oplewer vir sy siel nie; maar dikwels ook kom die mens tot insig dat sy lewenswandel nutteloos is en keer as `n ander mens in die lewe van die wêreld terug. Die innerlike beskouing het hom tot insig gebring dat sy denke en handeling tot nou toe nie die korrekte was nie en hy trag om hom en sy wese te verander en sy opmerksaamheid meer na die innerlike lewe te keer, wat hom ook sal laat slaag, wanneer sy strewe vir hom erns is, dit wil sê sy wil gerig bly op die korrekte denke. En so kan dikwels `n skynbare kwaad, `n gedwonge skeiding van die wêreld, `n uiters seënryke uitwerking hê, want as die aardse wêreld van die mens weggeneem is, kan die geestelike wêreld nader aan hom kom; waar aardse afleidings die denke van die mens nie beïnvloed nie, kan nou kragte uit die hiernamaals werksaam wees en in die vorm van gedagtes die mens opheldering verskaf oor die eintlike sin en die eintlike doel van die lewe. En die resultaat in geestelike opsig, kan die mens heeltemal skadeloos stel, voordat dit hom aan aardse vreugde ontsê bly. 

Amen

Trooswoorde

B.D. 1923 - 18 Mei 1941 

Verneem die woorde van troos: Bly moedig en sterk in verdriet, laat u geloof nie wankel nie, neem u toevlug tot die gebed, en dink nie dat u verlaat is nie, al dreig daar ook `n wêreld om oor u ineen te stort. Die geloof versit berge en wat onmoontlik lyk, word moontlik deur `n vaste geloof, en as u in volle vertroue tot My om hulp roep, bly u gebed nie onverhoord nie. Die lewensweg van elke mens is voorgeskryf, dus moet hy ook daarop gaan, omdat die rypwording van sy siel daarvan afhang. Hy sou hierdie weg ook gewillig en graag gaan as hy op hoogte sou wees van die noodsaaklikheid daarvan en van die kwellinge in die hiernamaals, as hy die weg op aarde gespaar sou bly.

Dink daarom nooit aan die aardse lyding nie, want dit gaan verby. Dink aan die eindelose lang tyd in die ewigheid, wat heelwat smartliker sou wees, sonder die leed wat die mens op aarde te verdra het. En so, laat u nie terneergedruk word deur leed en kommer nie, maar word daardeur sterker in die geloof in My, Wie u liefhet en daarom in u lewe dikwels pynlik moet ingryp om u te red vir die ewigheid. Vergeet nooit dat Ek u Vader, u Vriend, u Broer en Beskermer is nie. En lê My al u node voor, skik u gewillig en sonder teenstand in My leiding en u sal waarlik korrek gelei word. Laat u nie pla deur vertwyfeling nie, plaas alleen die diep geloof daarteenoor en hoop - want My woord is waarheid en as Ek u My hulp beloof, hoef u nie meer te vrees nie. 

Amen

Doel van die Tyd van Nood. Troosryke en bemoedigende Woorde

B.D. 3388 - 1 Januarie 1945

Vrees nie as die groot nood oor u kom nie, slaan veeleer u oë op na My in volle vertroue dat Ek u help. En Ek wil u onder My hoede neem en al u skrede lei, sodat u u doel sal bereik. Wie in My glo, sal nie deur die leed terneergedruk word nie, omdat hy `n vaste skuiling vind in My, omdat Ek hom tot steun is en hom krag en sterkte verskaf. Nooit sal hy homself verlate voel nie, nooit sal hy eensaam wees nie, want hy voel My steeds naas hom en dus steek hy die hand na My uit, as hy vrees dat die grond onder sy voete wil wegsink. En Ek hou hom vas en rig hom op. Wees daarom nie bevrees vir die tyd wat u tegemoet gaan nie, wag dit veeleer rustig en kalm af en berei u daarop voor, deurdat u uself steeds inniger met My verbind en u geloof sterk word deur gebed en werke van liefde. Want beide lewer vir u barmhartigheid op en dit kom in `n onwankelbare geloof tot uitdrukking.

Die besit van `n sterk geloof is `n barmhartigheid, waarvoor u altyd deur gebed sal kan vra. Daarom is die gebed ook die eerste wat u sal moet aanwend, sou u vir uself krag en barmhartigheid wil verkry. En is u in die besit van krag en barmhartigheid, van `n sterk en onwankelbare geloof, dan sal die komende tyd u geen skrik aanjaag nie, dan sal u alles aan My oorlaat wat vir u sorge baar, en u sal vry word van alle angs, omdat u weet dat Ek aan u sy staan en dat u niks kan oorkom in My nabyheid nie. 

Maar die tyd van nood is onafwendbaar vir die mensdom, wat die weg na My nog nie gevind het nie of My nie wil erken nie. Die komende nood moet die mense na My lei, hulle moet aangespoor deur u voorbeeld, ook hul hande na My ophef, hulle moet My roep en My as hul Begeleier kies, as hul Leidsman, aan Wie hulle hulleself toevertrou in ure van gevaar en aan Wie hulle om Sy beskerming vra. Ek sou ook hulle helpend wil bystaan, maar nie voordat hulle My roep nie, kan Ek hul My hulp ten deel laat val nie, omdat hulle geloof in My moet verkry voordat Ek My teenoor hulle kan uiter. Want om hulle sonder die geloof by te staan, sou doelloos wees en sou hul siel geen voordeel oplewer nie. Dog terwille van hul siel laat Ek die nood oor die mense kom, want hierdie siele is in groot geestelike benoudheid, hulle is in gevaar om hulle aan My teenstander te verloor en Ek kan hulle nie deur dwang terugvoer na My nie, hulle moet inteendeel self die weg na My vind. En die bedoeling van die komende nood sal wees, dat hulle My roep en Ek My nou tot hulle kan wend.

Maar u wat in My glo, moet hierdie tyd van nood nie vrees nie, want Ek kan te alle tye nader aan u kom en u gee wat u nodig het. Krag en barmhartigheid, geestelike en aardse spys. Ek kan u help in elke nood van die liggaam en die siel. Ek kan u elke leed help dra en altyd aan u My bystand verleen, omdat u in diepe geloof in My die hande biddend tot My ophef en Ek as u Vader u steeds kan bedien na u geloof 

Amen

Troos en Krag in die grootste Nood deur God se Woord

B.D. 3448 - 25 Februarie 1945

Welke barmhartigheid en krag daar van God se Liefde na die aarde gestuurde woorde uitgaan, sal u ondervind in beangste ure, daar u dan meen om van die hele wêreld afgesny te wees en alleen met God in verbinding kan tree deur die gebed. Dan sal Hy tot u spreek in Sy Liefde en u krag besorg, Hy sal u begelei en vir u sorg en Sy woord sal vir u voldoende spys en drank wees totdat daar hulp na u toe kom. Geen mens sal u die troos kan inspreek wat u uit Sy woord toestroom nie, want met Sy woord bemerk u ook Hom Self in u nabyheid en u vertrou u gelowig aan Hom toe. En as u Sy woord sal hoor, het al die ander sy verskrikking vir u verloor, Sy Liefde spreek tot u, Sy Vaderhand gryp u vas en sal u nie meer laat val nie.

Sy woord is vol van mildheid en goedheid, dit spreek u hoop in en u herken dit as waarheid en daarom hou alle vrees en angs op, omdat u Hom nou sonder beswaar vertrou. Hoe groter die aardse nood is, soveel nader is God aan u, as u Hom maar net wil aanroep.Hy verlaat u nie en Hy bring dit tot uitdrukking in Sy woord, wat u onophoudelik sal mag verneem, regstreeks of deur tussenpersone, as u verlange daarna het. Want die verlange word deur God vervul; Hy laat u nie sonder geestelike spys nie, Hy sluit nie die bron waaruit die lewende water stroom nie, Hy beskerm u teen vernietiging, Hy laat nie toe dat hy deur die menslike wil gedemp word nie, dat die bron gaan opdroog, wat Sy erbarmingsvolle Liefde vir u geopen het, vir u wat honger en dors het, wat wegkwyn in nood van die liggaam en die siel, en na lafenis verlang.

En dus daal God Self in die woord na die aarde tot Syne, wanneer alle toegang tot u deur mense ontsê is. Dan sal Hy by u wees en u sal uit Sy vaderlike Hand ryk gawes kan ontvang, u sal liggaamlik en geestelik versterk word en as u alle aardse hoop opgegee het en u slegs aan God alleen oorgee, neem Hy Self u lot in Sy Hande en Hy sal u red uit alle nood. Want Sy Liefde omvat u, soos wat Sy iedereen omvat wat sy toevlug tot Hom neem in gebed. Amen  

Die Kruis. "My Juk is gering en My Las lig"

B.D. 4127 - 20/21 September 1947

Neem u kruis op u en volg My na. En Ek sal langs u gaan en dit vir u help dra, want My Liefde laat u nie ly waar Sy die leed van u kan afneem, sonder om u siel skade te berokken nie. Maar wanneer die kruis op u druk, weet dan, dat dit nodig is vir die rypheid van u siel. En bedink, dat Ek op hoogte is van u geestelike nood en trag om dit as eerste op te hef, want as die uur van die dood gekom het is die siel in groter gevaar as die liggaam. Bedink dat alle nood ten einde is met die einde van hierdie aarde en dat die einde nie meer ver is nie. En trag om u daarom so te vorm dat die verblyf in die ligsfere vir u verseker is, dat u die aardse liggaam met vreugde afgee en dit inruil vir `n lewe in die hiernamaals in volle vryheid, as u die wilsproef op aarde deurstaan het. En hierdie lewe sal u vir alles skadeloos stel wat u op aarde gely het en u sal nooit meer na hierdie aarde terugverlang nie. En hoe meer die leed op u druk, des te meer sal u die aardse lewe kan afgee en tog gelouter wees vir die geestelike ryk. En u sal My ewig dank, dat Ek u laat ly het vir u eie welsyn.

Tog troos Ek u, dat die leed deur innige gebed (uit die hart) tot My van u afgewend kan word, dat Ek dit van u kan afneem as u vol vertroue as kinders tot die Vader kom. Dan trek Ek My u lot liefdevol aan en dra Ek die kruis vir u, dit wil sê, Ek vind `n oplossing wat gelykstaan met die vermindering van die nood. Ek maak vir u die kruis ligter, dat dit nie meer so swaar op u druk nie en u dit sal kan dra, omdat u die krag daarvoor van My ontvang.

"My juk is gering en My las lig". Ek self gee u hierdie woorde. Wil u twyfel aan die waarheid daarvan? Glo dus steeds dat elke kruis vir u te dra is, as u maar elke las dra met u blik op My gerig, en as dit vir u te swaar lyk, beskou dit as `n teken van My Liefde vir u, want vir wie Ek laat ly sonder skuld, vir hulle wil Ek My Ryk al op aarde toeganklik maak, omdat Ek die rigting van hul wil ken, hul werksaamheid in liefde op aarde en die toestand van hul siel, wat Ek wil verhoog. 

En neem daarom al die leed geduldig op u, dit is slegs vir u beswil opgelê en nooit sal u in dieselfde tyd u doel bereik as u verskoon bly van leed, as u geen kruis opgelê kry nie, as die aardse lewe u die vervulling van al u wense gee en wat ook al nie meer nie. En as u op hoogte is van My woorde, dat dit `n teken is van My groot Liefde vir u, as u in aardse nood beland, wat u byna aan die lewe laat twyfel, so kla en mor nie, skik u inteendeel in u lot en dink daaraan dat u Vader in die hemel Sy kinders waarlik geen leed oplê, as dit nie `n heelwat groter seën sou oplewer vir u siel nie, wie se rypwording die doel van elke mens op aarde is.

Amen

Gebed: "Terwille van Jesus Christus" "in Sy Naam"

B.D. 4363 - 4 Julie 1948

Hy Wie Hom aan die kruis laat slaan het, laat die mense wat tot Hom om hulp roep, alle Liefde toekom.

Geeneen van hulle sal Hy in nood laat nie, want Hy het tot u die woorde gespreek: "Kom almal na My toe wat uitgeput is en onder laste gebuk gaan, Ek sal u verkwik". Hy sal u kruis help dra, Hy sal vir u die las op Hom neem, Hy sal u met raad en daad tersyde staan, as u in Hom glo, en daaraan dink dat Hy vir u gesterf het, dat Hy gely het sodat u nie hoef te ly nie. Tot Hom moet u uself wend, want Hy Self roep u met die woorde: "Kom na My toe", Hy beloof u Sy bystand, Sy troos en Sy versterking. En so, gee gevolg aan hierdie roep en neem Sy liefdesaanbod aan. Hy sal u waarlik nie tevergeefs laat smeek nie, Hy sal in nood en leed u Trooster wees en die las van u skouers neem wat op u druk, omdat Hy u liefhet. Sy Liefde is onveranderlik, dit is goddelike Liefde wat geen beperking ken nie; Hy lê geen menslike maatstaf daaraan nie, inteendeel: Hy ken geen maat nie, Hy gee waar Sy barmhartigheid gevra word en aan Sy Liefde sal u uself kan toevertrou.

En daarom moet u uself steeds tot Hom wend, wanneer u hulp nodig het, want Hy en die Vader is Eén, die Vader van ewigheid het Sy omhulsel tot woonplek gekies, Hy het Homself vir ewig met Hom verbind. En so roep u die Vader as u Jesus Christus aanroep, u roep die magtigste Gees van ewigheid aan, Wie u waarlik alles kan vervul en ook alles wil vervul, om u Sy Liefde en Sy Mag te betoon. Hy het Homself beliggaam in die mens Jesus, Hy Self spreek deur Hom die woorde tot u: "Kom almal na My toe". En so geld elke oproep wat u die Kruisdraer Jesus Christus laat toekom, die Vader van ewigheid Self. En dus sal u nie tevergeefs smeek nie, u sal gehelp word terwille van Jesus Christus in elke geestelike en aardse nood. In Sy Naam moet u bid, want Sy Naam is geseënd tot in alle ewigheid, en wie Sy Naam in volle aandag uitspreek, sal ook die seën van die Naam by hulle bemerk. Hy sal gehelp word, aan hom word vervul wat hy sal afsmeek by God, terwille van Sy heilige Naam. Daarom: Roep Hom aan as u in nood is, dink aan Sy woorde en hou u daaraan vas dat hulle in Liefde gespreek word en ook in Liefde nagekom word, want Sy belofte lui verder: "As u die Vader in My Naam vra, sal Hy dit vir u gee".

Amen

Hou u vas aan My Woord: "Kom almal na My toe" 

B.D. 4599 - 28 Maart 1949

Hou U vas aan My Woord en kwel nie en lê dit nie spitsvondig uit nie, net asof dit anders te verstaan is as wat u in die hart voel nie. U sal steeds troos en krag kan put uit My woord en gevolglik hoef u nie in angs en sorge te leef nie, inteendeel, u sal uself te alle tye kan uitban, sodra u My tot u laat spreek. As Vader van My kinders is Ek van alles op hoogte wat hulle besig hou en wat hulle bedruk, en afwagtend staan Ek tersyde tot My kinders wat My vol vertroue nader en My vra om bystand. 

En Ek weier nie aan hulle wat hulle afsmeek nie; op elke bang vraag het Ek `n antwoord gereed en Ek herhaal wat Ek gesê het toe Ek op aarde gewandel het: "Kom almal na My toe wat uitgeput is en onder laste gebuk gaan". Laat u nie terneerdruk deur wêreldse sorge wat hulle vanself weer in niks oplos nie, dink veeleer alleen aan u siel wat steeds krag sal ontvang, wat deur My woord die krag uit My oorgebring word, om welke rede die opname van My Woord vir u die aller noodsaaklikste is, wat u nie agterweë sal kan laat nie. En daarom laat Ek so dikwels nood en leed oor u kom, omdat Ek wil dat u aan My Woord die krag ontleen, sodat u siel versterk word. Ek wil dat u `n ewigdurende verbinding met My onderhou, dat u My nie buite spel plaas en die wêreld op die voorgrond laat tree nie. En as u in gevaar is, kom Ek u nader in die vorm van leed en teëspoed. En laat My dan tot u spreek. En Ek wil woorde tot u spreek wat u waarlik baie krag en troos sal skenk en vir u `n bewys moet wees van My teenwoordigheid, naamlik dat Ek op die hoogte is van u nood, en van My Liefde. Ek wil net dat u uit uself na My toe kom, om u vertroue te voel, wat My gelukkig maak en Ek wil u al My woorde in herinnering bring wat Ek tot die mense spreek op aarde, wat geestelik en aards in dieselfde nood sal wees. En u sal My Self herken in My Woord, omdat u aan die stuur van krag die goddelike oorsprong insien en dus sal u ook vas staan in die geloof, waartoe Ek u wil help deur My woord.

Amen

Gebreke van die Liggaam. Lyding vir die Siel

B.D. 5995 - 7 Julie 1954

Die liggaam sal vergaan, maar die siel sal dit verlaat om die ewigheid binne te gaan in stralende volheid van lig, wanneer sy die aardse lewe korrek gebruik het. Wees daarom nie bedroef, wanneer die liggaam gebreke het nie, want die liggaam dra dan `n las vir die siel, sodat sy in vryheid kan opvaar na verligte hoogtes, wees nie bedroef nie, wees veeleer bly, want dit is `n pluspunt vir die siel aan die einde van die aardse lewe. Dit is die weg waarvan u uself eens vrywillig bereid verklaar het om te gaan, ook wanneer u in die aardse lewe niks daarvan weet nie, maar die siel sien die moontlikheid in om ryp te word en neem die lot op haar, wat vir u moeilik te dra voorkom. Maar kan u liggaam sy las nie meer dra nie, voel u uself te swak om die kruis te dra wat u opgelê word; kyk dan omhoog na Hom en vra Hom dat Hy u las op Sy skouers mag neem en Hy sal u die kruis help dra. Hy sal u krag gee en u ondersteun. Hy sal steeds vir u gereedstaan as u Hom aanroep om hulp. 

U wat sal moet ly op aarde, ondervind in besondere mate die Liefde van God, ook wanneer u dit nie begryp nie, ook wanneer dit vir u onbegryplik voorkom dat Sy Liefde u `n kruis oplê. Dog die liggaam ly maar net en dit vergaan, maar die siel word onuitspreeklike lyding gespaar en die Liefde en sorg van God gaan uit na hierdie siel, van wie Hy `n lot sou wil behoed wat heelwat smartliker is as die lyding wat die liggaam te dra het gedurende die lewe op aarde. En sodra u uself skik in die Wil van God, sodra u geduldig u kruis dra, los die omhulsels van die siel op, sy word ontvanklik vir lig, sy word vry en hoef nou ook die dood nie te vrees nie, sy sal hom begroet as toegang na die ryk van die lig, met vreugde sal sy die liggaam aflê en dankbaar wees dat dit vir haar gely het. Want nou sal sy lewe in lig en vryheid en ewige geluksaligheid.  

Amen
"Kom almal na My toe wat uitgeput is en onder laste gebuk gaan, Ek sal u verkwik"

B.D. 6137 - 16 Desember 1954

U almal wat u in kwelling en nood bevind, verseker Ek My hulp, as u maar u weg na My neem, wanneer u in u toestand van benoudheid aan My dink, wanneer u na My toe kom. U moet glo dat Ek u kan help en wil help, en met dié vertroue tot My kom, op My verlaat, en aan My belofte dink, dat Ek u sal gee wat u afsmeek. Niemand sal My verbygaan wat geen troos en krag van My ontvang het nie, as hy maar vol geloof tot My bid, as hy na My toe kom en by My hulp vir homself verwag om te verkry. Ek ken u nood goed, maar tog vra Ek u dringend, dat u uself aan My toevertrou, omdat Ek u eers dan kan help, wanneer u My daarom vra, wanneer u die weg na My gevind het, want dit is My doel om naby u te wees en u om die rede daartoe te bring dat u met My verbinding soek. Eers as u uit eie wil u met My in gedagtes verbind het, wat gebeur deur innige gebed tot My, het Ek dié doel bereik: Die erkenning van My Self as God en Vader van ewigheid, Wie u eens geweier het en waardeur u daarom ongelukkig geword het.

Steeds sal Ek tot u sê: "Kom na My" of ook "vra, so word u gegee" of "roep My aan in nood", omdat dit steeds My Wil is dat u uself met My verbind. Dan eers kan Ek My regte op u laat geld, dan het u uself allerweë aan My oorgegee en dit beteken vir u `n losmaak van My teenstander. En dan sal u ook begryp waarom Ek u so graag in nood en benoudheid laat beland, waarin dit steeds alleen `n uitweg is dat u My aanroep om hulp, as u uself nie heeltemal aan hom oorgee wat u na benede trek nie, wie u dan ook help, maar op `n manier wat u duidelik skade berokken, want hy verlang u siel daarvoor. Hy sal u aards alles laat toekom, maar in die plek daarvan sal u die lewe van u siel verloor, want u raak steeds meer in sy mag, u sal alleen nog maar aards materiële gedagtes hê en My volledig vergeet, u sal My verloën en hom opnuut as u Heer erken - en dit sal met u goed gaan op aarde, maar u sal verlore wees vir ewige tye. Verlang nie na die welsyn op aarde nie, kom inteendeel na My toe in u benarde toestand en Ek sal u waarlik gee wat u nodig het vir liggaam en siel. U sal nie spaarsaam behandel word nie, want My Liefde deel ryklik uit, alleen egter wat u siel tot heil strek, maar Sy sal ook aards altyd vir u sorg, soos wat Ek dit vir u beloof het. U hoef nie in nood te wees nie, want u het `n Vader in die hemel, Wie alleen maar verlang dat u uself tot Hom wend in u hart en Wie dan ook vir u sal sorg, net soos vir kinders aan wie Hy niks weier nie, buiten dit wat hul skade toebring - maar u sal vrywillig na Hom toe moet kom. 

Amen

Slae van die Noodlot. Die Liefde van die Vader

B.D. 6277 - 6 Junie 1955

My sorg volg u in Liefde wat nie verander nie, want Ek wil u nie laat ondergaan nie, maar u geluksalig sien. Ek wil u verlos uit die duisternis en u laat binnegaan in die Lig. Daarom sal Ek u nie in ellende en nood stort uit ander motiewe as om u te help om hoër op te gaan nie, omdat u nog in duisternis smag en net nie die krag het om omhoog te gaan nie. Maar My middele en die uitwerking daarvan is vir u vreemd en u is maklik geneig om te glo dat Ek wreed is. Maar glo in My Liefde en glo dat steeds alleen die Liefde My daartoe bring om My werk te verrig; dat Ek met alle gebeure altyd slegs u saligwording voor oë het. Ek alleen is op hoogte van die uitwerking van sulke gebeurtenisse, Ek alleen weet welke weg u sou gegaan het, sonder My slae van die noodlot, en Ek alleen weet wanneer so `n weg op dwaalweë lei en wat Ek nou laat kom om so iets te verhinder, wat steeds My Liefde tot grondslag het en sal `n seënryke uitwerking hê, ook wanneer dit vir u mense onbegryplik voorkom.

In die laaste tyd voor die einde is nou smartlike ingryping van My kant dringend noodsaaklik en dit sal homself steeds meer dikwels herhaal. My Hand sal steeds meer dikwels knope moet losmaak en daar sal nog baie leed en droefheid wees, maar daar sal ook siele gered word, die mense sal duidelik gewys word op Hom Wie die lot van almal in Sy Hande hou, hoewel hulle Hom dan ook net vrees, omdat hulle nie in staat is om Hom lief te hê nie, maar hulle erken Hom, hulle glo aan `n God en Bestuurder van hemel en aarde. En die geloof kan hulle verder lei as hulle van goeie wil is. Die kleinste skepsel besit My Liefde en Ek alleen waarborg almal die Lewe, sodat dit eens ook in die stadium van die vrye wil binnegaan en sy laaste opgawe op aarde kan vervul. Hoeveel meer egter bekommer Ek My oor diegene wat die stadium al bereik het, (die mens) dat hy nie terugval en sy weg oor die aarde tevore, tevergeefs was nie.  

Maar Ek sien ook die klippe op die weg van die aarde van ieder mens. En Ek weet of die mens hierdie klippe oorwin of in gevaar is om daarop skipbreuk te lei en Ek volg hom daarom met My sorg en trek hom terug of lei hom op `n ander weg verder. Maar nooit wil Ek sy ondergang wees nie. Tewens sal u moet weet dat Ek steeds `n sorgsame Vader is en dat My vaderlike sorg vir die mense op aarde waardevoller is as die sorg van `n mens ooit vir sy medemense kan wees. 

Hou u daaraan steeds vas, wanneer u uself twyfelend die vraag voorlê, hoe Ek dit kan toelaat: Om die kinders tot wese te maak, om families van hul broodwinners beroof, om mense die liefste wat hulle besit, af te neem. Ek kan almal troos, Ek kan alle sorge oorneem en Ek is `n Vader vir almal wat eensaam en verlate is, maar hulle moet die weg na My vind. En dit is dit wat Ek as doel het, dat hulle die verbinding met My tot stand bring in die grootste nood. Want waarvoor het woorde sin wat blyke moet gee van `n geloof aan My, wanneer hulle nie waar gemaak word nie, wanneer die mense nie in daardie geval na My toe kom, as die aardse leed dreig om hulle terneer te druk nie.

Die lewende geloof sal vir die mense `n ware steun wees, maar die dooie geloof laat twyfel op twyfel opkom oor die Liefde en Almag van God. En ieder mens word gekonfronteer met ure van diepste nood. Dan moet hulle hul weg na My neem en Ek sal hulle waarlik help in hul nood. Alleen Ek is die Een Wie kan neem en ook gee. En wanneer u, mense dit weet, glo dan ook daaraan dat Ek wonde kan genees wat Ek geslaan het terwille van u geluksaligheid. Glo vas en twyfel nie dat dit altyd na die geluksaligheid lei, wat vir u as goed en nuttig voorkom nie. My weë is dikwels anders, maar lei sekerlik na die doel. En kom vanuit die geloof steeds na My toe en dan sal u My Liefde kan voel, omdat u in My glo.

Amen

Verbinding met Jesus Christus in elke Nood

B.D. 6363 - 23 September 1955

U, mense sal u innig moet verbind met Jesus Christus, as u uself wil vrymaak van alle foute en swakhede, slegte gewoontes en begeertes, ondeugde van allerlei aard, as u volmaak wil word. Hy alleen kan u daarby help en Hy doen dit, sodra u Hom daarvoor vra en daarmee getuienis aflê dat u aan Hom glo as goddelike Verlosser. Sodra u dus in stryd is, sodra u innerlik ontevrede is oor uself, wend u slegs tot Hom, want Hy het begrip vir elke menslike swakheid, omdat Hy Self as mens Jesus oor die aarde gegaan het.

Maar hy het ook die middel om u te help. Hy versterk u wil en gee u die daartoe benodigde krag uit Sy barmhartigheidskat, wat Hy vir u verwerf het deur Sy dood aan die kruis. U sal op die weg na Hom nie tevergeefs gaan nie, u sal van gewisse hulp gewaarword, wanneer u hulp begeer.

En so sal u dit steeds geleë aan uself moet laat lê om die verbinding met Hom tot stand te bring en te bewaar. Niemand anders kan u hulp verleen nie, Hy alleen kan dit en wil dit ook, omdat Hy dit Self wil dat u vry word van alle boeie wat u na benede trek, omdat Hy dit Self wil, dat u die volmaaktheid van weleer weer bereik, sodat Hy u kan opneem in Sy ryk, wanneer u hierdie aarde sal moet verlaat. Hy wil dat u sal terugkeer na u vaderhuis, om weer geluksalig te wees soos dit was in die allereerste begin. En daarom sal Hy ook alles doen om hierdie terugkeer vir u moontlik te maak en Hy sal dit nie aan barmhartigheidsgeskenke laat ontbreek nie, want Hy het daarom na die aarde afgedaal, om u te help, omdat u alleen nie meer in staat was om die klim omhoog na die lig af te lê nie. Hy het vir u, mense, gesterwe aan die kruis en Hy wil dat daardie offer nie tevergeefs gebring was nie, Hy wil dat alle mense deel hê aan die barmhartigheid van die kruisoffer, dat hulle almal die doel bereik waarvoor Hy Hom Self geoffer het.

Maar u sal self na Hom toe moet kom, u sal u in u nood aan Hom moet toevertrou en om Sy hulp vra en dit sal u ten deel val. Daarom sal u uself steeds van Sy teenwoordigheid bewus moet word. U hoef Hom maar in u gedagtes na u te roep en Hy sal saam met u gaan op al u weë. Die verbinding deur middel van gedagtes verseker u ook van Sy teenwoordigheid en as Jesus Christus naby u is, praat dan met Hom soos met `n broer en ontdoen u van alles wat u terneergedruk maak, lê dit aan Hom voor, en laat u vraag van meer geestelike aard wees, ofskoon u ook in aardse node volledige ondersteuning vind. Maar dink eerste aan die toestand van u siel, en as u onvolkomenhede ontdek, kom vol vertroue met die vraag by Jesus Christus, dat Hy u vrymaak van elke boei, van elke kwaad wat u skei van Hom. Gaan so vertroud met Jesus Christus om soos met u broer en skaam u nie om ook u mees geheime foute en sondes bloot te lê nie. Sy Liefde is oneindig en Hy sal u vergewe en u help om heeltemal vry te word, omdat u Hom erken, omdat u in Hom en in Sy verlossingswerk glo.

Maar iemand wat Hom in sy lewe uitsluit, word self van sy foute en slegte gewoontes die baas, wat nie die verlossingswerk van Jesus en die menswording van God in Hom erken nie; want aan hom ontbreek alle krag, en ook die wil is swak, om ernstig die werk van die omvorming van sy lewe ter hand te neem. Hy sal niks kan bereik, vooraleer hy hom aan die goddelike Verlosser toevertrou het nie. Want elkeen wat vry wil word uit die mag van die teenstander van God, moet tot Jesus Christus roep en hom in volle geloof aan Hom oorgee. Eers dan kan hy gered word, eers dan het hy die krag om homself te verander, om verlos binne te kan gaan in die geestelike ryk, om definitief terug te kan keer na die vaderhuis.

Amen

Dink aan die Einde

B.D. 6439 - 30 Desember 1955

Tot alle mense rig Ek dieselfde aansporing: Dink aan u einde. Want dit is vir u almal beskore: U almal sal vereers, met een op `n natuurlike manier van wegroep van hierdie aarde af, moet reken, wanneer u uur gekom het. Maar baie van u wat Ek nie in die hande van My teenstander wil laat val nie, sal voortydig die aardse lewe moet verlaat, omdat hul weerstandskrag nie sterk genoeg is om teen sy benoudhede in die laaste tyd stand te hou nie. Maar ook die mense wat die einde deurmaak, moet rekening hou met `n korter lewensduur as wat hulle ooreenkomstig hul natuurlike toestand aanneem, want die einde is vir u baie naby. En u, mense het almal nie so ryp geword dat u sonder bedenkings op die einde sal kan reken nie. En daarom spoor Ek u almal aan, met die oog op die naderende einde, om nog ywerig aan u siel te werk. Ek spoor u aan om bewustelik te lewe en geen dag verby te laat gaan, waarin u nie `n daad van liefde volbring het nie, waarin u nie u siel iets aangebied het wat haar help om opwaarts te gaan nie. Ek spoor u almal dringend aan om My woord in ontvangs te neem, u deur My te laat aanspreek, om met My Woord ook krag in ontvangs te neem wat u kan help om hoër te gaan.

Leef nie alleen u aardse lewe nie, maar verdiep u elke dag minstens `n keer in My woord, hou `n kort tydjie `n samespraak met My en beveel uself aan My en in My barmhartigheid aan. `n Innige gedagte aan My is al vir u siel `n lafenis en as u My woord in stille aandag lees of hoor, besorg u aan die siel voedsel wat haar verseker sal help om ryp te word.

Ek spoor u mense slegs aan om bewustelik te lewe en daaraan te dink dat u lewe nie lank meer sal duur nie en dat u u siel `n draaglike lot besorg na die dood van u liggaam. Laat die tyd wat u nog bly tot die einde, nie verloop nie, laat dit nie onbenut vir u siel verbygaan nie; en u ken u siel alleen dan, wanneer u uself oorgee aan geestelike gedagtes, wanneer u uself in gedagtes verbind met u God en Skepper van ewigheid, Wie u aller Vader is, Wie u in Sy ryk sou wil opneem, maar waartoe u eie wil noodsaaklik is: Om die siel `n toestand te besorg wat haar toelaat om My Ryk binne te gaan.

Daarom spoor Ek u steeds weer aan: Dink aan die einde. Solank u midde in die lewe staan, weer u hierdie gedagte steeds af, omdat u nie weet dat u na dese `n uitermatige geluksalige lot beskore kan wees nie. Maar My Liefde wil vir u `n geluksalige lot berei, daarom weerklink hierdie aanmanings u voortdurend van bo toe, omdat u dit self moet wil dat u geluksalig sal word. Elke uur van besinning, elke tyd van innerlike inkeer sal vir u van die grootste seën wees. Dog wee hulle wat nooit tyd daarvoor vind nie, wie so aan die wêreld geheg is dat hulle nie in staat is om hulle vir `n kort tydjie van haar los te maak nie. Want My teenstander het hulle vas in sy mag en hulle sal moeilik van hom loskom, indien hulle nie gehelp word deur liefdevolle voorspraak nie, deur die aanroep van Jesus Christus, dat Hy Self hulle mag help. U sal My te alle tye kan roep en Ek sal u hoor, want Ek wil u verlos uit sy boeie, maar nie u gevangenskap verleng nie. 

Dink aan die einde en dink aan die toekoms van u siel. Roep tot My om hulp. Dit moet My voortdurende aansporings tot stand bring, dat u in verbinding bly met Die Een Wie u alleen kan help - dat u u blikke en uitroepe hemelwaarts kan rig en u steeds bewus is en bly dat u nie vir ewig op hierdie aarde sal leef nie.

Amen

Vriendskap van die Heer. Die voortydige Wegroep

B.D. 6678 - 26 Oktober 1956

Hoe eensaam is u, mense, sonder My, ofskoon u van die aardse vriende veel sal kan opmerk. Hulle kan u elke uur verlaat, hulle kan elke oomblik weggeroep word en u alleen agterlaat en niemand kan u die sekerheid gee dat hulle gereed staan om u hulp te bied, wanneer u hulle nodig het nie. Want hierdie vriende van u is mense wat nog nie volmaak is nie en daarom ook tekort kan skiet. As u My egter uitgekies het om u Vriend en Broer te wees, as u uself by My aangesluit het, dan sal u ook sekerlik in elke nood en benoudheid op My kan reken, want Ek sal u nooit verlaat nie, nooit sal Ek van u weggaan of werkloos toesien wanneer u in nood beland nie.

U is onmeetlik ryk te noem as u My vriendskap vir uself verwerf het, wat uitermatig maklik is wanneer u maar hierdie vriendskap wil, wanneer dit u verlange is om u in algehele liefde aan My oor te gee. Want ook Ek verlang na u en kom u daarom dadelik tegemoet, wanneer Ek hierdie wil van u sien.

`n Weg oor die aarde sal sonder My nooit `n sukses wees nie, ook al is u aards `n vasgestelde lewe met skynbare sukses beskore. Maar die siel verkry niks gedurende haar lewe op aarde nie en daarom het sy tevergeefs geleef. Daarom sê Ek: Hoe eensaam is u, mense sonder My, omdat Ek daarmee die lot van die siel, wat deur niemand tersyde gestaan word en haar help om volmaak te word nie, te kenne gee. Sou alle mense tog minstens `n poging wil aanwend om hulle aan hul God en Skepper, hul Vader van ewigheid, toe te vertrou, Hom `n plek in hul hart te gee en hulle deur Hom as Vriend en Broeder raad te laat gee. Maar waar die geloof aan My ontbreek of die geloof slegs `n dooie geloof is, daar word nie aan My gedink en ook word daar geen beroep gedoen op My hulp nie, maar van die aardse lewe word bewustelik ten volle geniet in `n selfversekerdheid wat duidelik karakteriseer deur wie die mense beheer word. En hul siel bly eensaam, omdat die vriende in die wêreld haar nie dit kan gee wat sy nodig het nie.

`n Lewe sonder My kan nie na die doel lei nie en daarom beëindig Ek heel dikwels voortydig die gang oor die aarde van `n mens, om hom in die ryk hierna nog die moontlikheid te gee, om `n stap verder te kom, wat weliswaar ook nog die vraag is, maar tog nog moontlik is. En vóór die einde van hierdie aarde moet My Barmhartigheid nog so baie wonde slaan, wat kan bydra tot die genesing van die siek siel, hetsy deur `n plotselinge wegroep van hulle of deur nood en lyding van `n ander aard, wat al in die aardse lewe opvoedend van invloed op die mense kan wees, Ek moet hulle in sulke probleme bring, dat hulle opsien na `n Helper om dan Self nader na hulle toe te kom, om dan deur hulle as Vriend en Broeder herken te word, aan Wie hulle hul nou onvoorwaardelik toevertrou. `n Lewe sonder My is `n nuttelose lewe en sal daarom meestal saamgaan met aardse sukses, omdat My teenstander daar kan werk waar My teenwoordigheid uitgesluit is. Maar Ek probeer nader aan elke mens kom en daarom sal ook elke mens af en toe buitengewoon moet stry en mislukkings ondervind, en dan verwag Ek dat hy hom tot My sal wend. Is dit tevergeefs, dan is My teenstander ook weer aan die werk en die verwydering van My word steeds groter. Die siel word steeds beklaenswaardiger en My Erbarming bevry haar dan dikwels van haar omhulsel en dan begin daar in die hiernamaals die worsteling om hierdie siel, dat sy daar haar eensaamheid en ellendige toestand insien en haar nou tot Hom wend Wie haar alleen kan help. Maar haar berou sal eendag baie groot wees, wanneer sy insien hoe weinig sy die aardse lewe benut het en hoe weinig sy bereik het, omdat sy vir My, Wie haar waarlik korrek sou gelei het, nie langs haar laat gaan het nie.  

Amen

Johannes 14: 18 "Ek sal u nie as wese agterlaat nie"

B.D. 7702 - 17 September 1960  

Ek wil u nie as wese agterlaat nie. As Vader wil Ek My oor u bekommer en u ook bewyse van My Vaderliefde gee, Ek wil nie dat u alleen en sonder leiding op aarde voortgaan nie, dat u sonder beskerming aan My teenstander oorgelewer is nie, wat u dadelik sal benader wanneer hy sien dat u verlate is. Want Ek hou van u, omdat u My kinders is; wat eens van My uitgegaan het en wat die regte weg verlaat het, wel in vrye wil, maar Ek weerhou hul tog nie My Liefde nie. En My Vaderliefde sal alleen nog daarna streef, dat u weer terugkeer na u vaderhuis. En daarom neem Ek dit op My om u te lei, vooropgestel dat u uself nie hardnekkig teen My verset nie, dat u uself gewillig deur My laat lei. Maar dan is u onder goddelike hoede en kan daar niks met u gebeur nie, u hoef u nie as wese te voel nie, wat alleen staan in die wêreld en u daarom ook dikwels in gevaar bevind. Want dit is My Liefde, dat Ek My skapies by My saambring, dat hulle nie oral hul eie weë gaan nie, dat Ek hulle lok en roep as goeie Herder, Wie geen enkele van Sy skapies wil verloor nie. 

En My skape herken ook die stem van hul Herder en hulle volg Hom en Hy sal hulle tuisbring, Hy sal Sy kudde beskerm teen die vyand, wat hulle steeds weer benader om verwarring te stig, om die skapies uitmekaar te dryf waar dit vir hom maar moontlik is. Dan sal My lokroep weerklink, omdat Ek hulle nie oorlaat aan My vyand nie. Ek sal diegene agterna gaan wie te ver geklim het of die gevaar loop om in die afgrond te stort. Want Ek wil geen enkele van My skapies verloor nie, omdat Ek hulle liefhet. En dus hoef geen mens bang te wees om deur My en My Liefde verlaat te word nie, want Ek bekommer My oor elkeen wat in nood is, wat alleen staan en aangewese is op hulp. Ek is almal naby wat maar aan My dink, wie hulle aan My toevertrou in hul nood - en Ek sal as `n goeie Herder teenoor almal handel wat hulle van My verwyder het en wat met lokroepe van Liefde teruggelei moet word, na daar, vanwaar hulle vertrek het.

"Ek sal u nie as wese agterlaat nie". So lui My belofte en so sal u nou ook met oortuiging op My beskerming kan reken, u sal steeds aanspraak kan maak op My hulp, want u weet dat daar Eén is, Wie u Vader wil wees en bly tot in alle ewigheid.

En aan hierdie Vader moet u uself toevertrou, wie u ook mag terneerdruk. En Hy sal u dan aan die hand neem en veilig lei deur alle teëspoed, Hy sal u krag gee om alle hindernisse te oorwin, Hy sal u weë gelyk maak, sodat u sekerlik u doel sal bereik, sodat u die weg na My vind en dan vir ewig by My bly.

Want u almal is My kinders wat eens die Vaderhuis verlaat het, maar wat ook weer terug moet keer en dit steeds maar net kan doen met My hulp. En hulle hoef nie swak te voel nie, want as `n liefdevolle Vader voorsien Ek My kinders van krag, sodat hulle dan ook die weg na die ware vaderland kan aflê, sodat hulle sal terugkeer na My, na hul Vader van ewigheid.

Amen 

Vaderhuis en Geluksaligheid

Nawoord B.D. 5617 - 9 Maart 1953

U sal u intrek moet neem in My Vaderhuis, u sal in Ewigheid daar bly, waar Ek u eerste geplaas het om aller geluksalig werksaam te wees. Maar dan sal u u God en Vader van ewigheid kan sien in Jesus Christus.

Ek Self sal onder u wees en u geluksaligheid sal onmeetlik wees en bly, want in ewigheid kom daar aan die heerlikheid in My ryk geen einde nie. Wat u mense op aarde sal kan bereik, is so onbegryplik en oorweldigend, dat u niks anders meer op aarde sou nastreef, as u uself hierdie heerlikheid sou kan voorstel nie.

Maar u sal, sonder om daarvan op die hoogte te wees, moet streef na My ryk, u sal in vrye wil na u Vaderhuis moet terugkeer, omdat u lotsbestemming dan eers geluksaligheid is, wat as voorwaarde het, dat die wese in vrye wil die volmaaktheid bereik het. 

Hierdie geluksaligheid is vir u weggelê, dog is dit aan uself oorgelaat, hoe lank u u terugkeer na die Vaderhuis nog wil uitstel, uself bepaal die tyd, en dit kan al by u `n liggaamlike dood ten einde loop as u die volmaaktheid op hierdie aarde opgelewer het. 

Ek wag op almal en Ek hou vir elkeen van u die woning gereed. Laat u uself deur hierdie woorde van My aangespreek voel, laat dit u aanspoor om ernstig daarvolgens te streef om na My toe te kom in My ryk, stel u uself die heerlikste lot voor en tog sal u nie by benadering die ware beeld hê van dit wat Ek berei het vir Myne nie, vir die mense wat My liefhet uit heel hul hart en heel hul siel nie.

En dit alles sal u kan bereik as u maar net My gebooie onderhou: Om My en die naaste te bemin.

U sal u alleen deur onbaatsugtige naasteliefde so moet vorm, dat die geestelike ryk met sy lig u kan opneem sonder dat u vergaan. Dan sal u u Vaderhuis kan betrek, dan kom Ek u Self tegemoet en lei u na alle heerlikhede toe, en u word in My nabyheid met My Liefde deurstroom en sal dan onbeskryflik geluksalig wees en bly tot in alle ewigheid. 

Amen
